
ÓKEYPIS LÝSINGARBLAÐ

við til hugnakvøldið á kampingøkinum, kunnu 
keypa sær ein góðan buff um kvøldið.

– Á Pollinum í Skopun verður eisini ein bjarg­
ingarbátur blástur upp. Her fara fólk at vísa, 
hvussu bjargingarbátur, sum liggur við botninum 
upp, verður vendur í sjónum. Meðan tiltakið er, 
verður á máli, sum børn skilja, greitt frá, hvussu 
berast skal at við bjargingarbátinum, um ringast 
vil til á sjónum. So, eisini hetta tiltakið verður 
tillagað børnum, sigur Jóna Nicolajsen.

Øll, sum keypa atgongumerki til tiltakið 
í Skopun, fáa medalju, tí tey, sum skipa fyri, 
halda, at øll eru vinnarar. Soleiðis verða med­
aljur til bæði børn, foreldur, ommur og abbar.

Medaljur verða eisini til ymisku kappingarnar, 
og í fjør fór onkur avstað við ikki færri enn sjey 
medaljum.

Barna-og familjudagurin í Skopun hevur 
fimm høvuðsstuðlar, sum eru Føroya Grótvirki, 
FonnFlog, Valdemar Lützen, Bilrøkt, Effo og 
Skopunar kommuna.

– Vit eru sera fegin og takksom fyri at kunna 
bjóða til hetta tiltak í Skopun, sigur Jóna Nico­
lajsen.

BYGGJA BRÝR millum ættarliðini 
á barna- og familjutiltaki í Skopun

Í fjør varð eisini skipað fyri 
barna-og familjudegi í Skopun, 

og tá luttóku eini 250 fólk, børn, 
foreldur, ommur og abbar

– Øll, sum keypa atgongumerki, 
fáa medalju, og medaljur verða 

eisini handaðar fyri ymiskar 
kappingar, sigur Jóna Nicolajsen

Her verður spælt og runnið við kampingøkið í Skopun, 
og bæði børn og vaksin hugna sær saman


